КОМИ РЕСПУБЛИКАЛӦН
ОЛАНПАС
“Коми Республикаын челядя семьяяслы 
канму гарантияяс йылысь” Коми Республикаса Оланпасӧ 
вежсьӧмъяс пыртӧм йылысь
Примитӧма Коми Республикаса
Каналан Сӧветӧн   
                                            2019 вося ӧшым тӧлысь 19 лунӧ
1 статья. Пыртны “Коми Республикаын челядя семьяяслы канму гарантияяс йылысь” Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2005, 3 №, 3767 ст.; 2007, 2 №, 4702 ст.; 3 №, 4738 ст.; 2008, 9 №, 407 ст.; 2009, 49 №, 994 ст.; 2010, 37 №, 843 ст.; 2012, 50 №, 1148 ст.; 2013, 32 №, 593 ст.; 2015, 23 №, 330 ст.; 26 №, 352 ст.; 2016, 12 №, 153 ст.; 2017, 27 №, 487 ст.; 2018, 17 №, 305 ст.) татшӧм вежсьӧмъяс:
1. 2 статьялӧн 7 юкӧнса медводдза абзац гижны тадзи:
“7. Семьяясын, кӧні ӧти морт вылӧ шӧркодь чӧжӧсыс уджавны вермысь йӧзлы овны судзсяна сьӧм кык мындаысь абу унджык, кутшӧмӧс урчитӧма Коми Республикаын быдтӧлысся сьӧм мынтӧм индӧмла шыӧдчан во водзын мунысь волӧн II квартал серти, бать-мам пиысь ӧтилы, коді ӧтлаын олӧ кагакӧд (аслас, пи (ныв) пыдди босьтӧм), кодлӧн чужӧм бӧрын артмис быдтӧлысся сьӧм мынтӧм вылӧ инӧд, индӧны да мынтӧны быдтӧлысся сьӧм мынтӧмсӧ йӧзлӧн социально-демографическӧй группалы – Коми Республикаын челядь – овны судзсяна сьӧм мында ыдждаын, а сідзжӧ Коми Республикаса вӧр-ва да климат торъя зонаяс серти, кутшӧмӧс быд квартал вынсьӧдӧ Коми Республикаса Веськӧдлан котыр.”.
2. 4 статьялӧн 1 юкӧнса мӧд абзацын “2019 вося ӧшым тӧлысь 31 лунӧдз” кывъяс вежны “2020 вося ӧшым тӧлысь 31 лунӧдз” кывъясӧн.
2 статья. Тайӧ Оланпасыс вынсялӧ 2020 вося тӧвшӧр тӧлысь 1 лунсянь.
Коми Республикаса Веськӧдлан котырлы лӧсьӧдны ассьыс нормативнӧй инӧда актъяссӧ тайӧ Оланпас серти.
Коми Республикаса Юралысь 



                С.А. Гапликов
Сыктывкар
2019 вося ӧшым тӧлысь 24 лун
108-РЗ № 
